
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 

bilan “Dissertatsiyalar asosiy ilmiy natijalarini chop 

MOLIYAVIY HISOBOTNI TRANSFORMATSIYA 
QILISH
Sheraliyev Xayrulla Karimovich

instituti mustaqil izlanuvchisi

Annotatsiya: Milliy buxgalteriya standartlariga muvofiq tuzilgan moliyaviy hisobotlarni xalqaro moliyaviy hisobot standartlari 
(MHXS) talablari asosida transformatsiya qilish jarayoni kompaniyalarning global moliya bozorlariga integratsiyasini 
ta’minlashda muhim rol o‘ynaydi. Ushbu maqolada MHXSga muvofiq hisobot tayyorlashda tuzatuvchi buxgalteriya 
yozuvlarining roli, milliy va xalqaro standartlar o‘rtasidagi farqlar va ularni bartaraf etish mexanizmlari tahlil qilinadi.

Kalit so‘zlar: MHXS, transformatsiya, tuzatuvchi buxgalteriya yozuvlari, moliyaviy hisobotlar.
Abstract: The transformation of financial statements from national accounting standards to International Financial 
Reporting Standards (IFRS) plays a crucial role in enabling companies to access global financial markets. This article 
analyzes the differences between national and international standards and examines the function of adjusting journal 
entries in preparing IFRS-compliant reports.

Keywords: IFRS, transformation, adjusting journal entries, financial statements.
Аннотация: Процесс трансформации финансовой отчетности, составленной в соответствии с национальными 
стандартами, в формат Международных стандартов финансовой отчетности (МСФО) играет ключевую 
роль в интеграции компаний в глобальные финансовые рынки. В статье рассматриваются различия между 
национальными и международными стандартами, а также значение корректирующих бухгалтерских записей при 
подготовке отчетности по МСФО.

Ключевые слова: МСФО, трансформация, корректирующие бухгалтерские записи, финансовая отчетность.

K I R I S H
Milliy buxgalteriya tizimida tayyorlangan buxgalteriya hisobotlarini xalqaro formatga o‘tkazish juda 

murakkab jarayon bo‘lib, buxgalteriya xodimlaridan yuqori professionallikni talab qiladi. Hisobotni o‘zgartirishni 
amalga oshirish uchun aktivlar, passivlar va kapitalni hisobga olish sohasidagi xalqaro standartlarni yaxshi 
bilish lozim. O‘zbekistonda moliyaviy hisobotlardagi ko‘rsatkichlarni Moliyaviy hisobotning xalqaro standartlari 
(MHXS)ga moslashtirish uchun buxgalteriya hisobi ma’lumotlari qayta guruhlanadi yoki buxgalteriya 
hisobotlari transformatsiya qilinadi. Buxgalteriya hisobotlarini transformatsiya qilish – bu kompaniya tomonidan 
tayyorlangan moliyaviy hisobot elementlarini xalqaro standartlar talabi asosida qayta hisoblab, xalqaro 
standartlarga muvofiq keladigan hisobotlarni tayyorlashdir. Moliyaviy hisobotni xalqaro formatga o‘tkazish 
uchun keng tarqalgan usullardan biri moliyaviy hisobot transformatsiyasi usuli bo‘lib, bu usul nisbatan qulayroq 
hisoblanadi. Shu sababli, quyida ushbu usul batafsil ko‘rib chiqiladi.

M A V Z U G A  O I D  A D A B I Y O T L A R  S H A R H I
Transformatsiya so‘zining lug‘aviy ma’nosiga ko‘ra, transformatsiya (lotincha transformatio – o‘zgartirish, 

qayta tashkil etish) a) struktura, shakl va uslublarini qayta tashkil etish, faoliyatning maqsadli yo‘nalishini 
o‘zgartirish; b) o‘zgartirishning bir usuli bo‘lib, xalqaro huquq normalarini ichki davlat huquqi normalariga qayta 
tashkil qilish ma’nolarini anglatadi [6].

Islomova G. moliyaviy hisobot transformatsiyasiga quyidagicha ta’rif bergan: “Xullas, transformatsiya 
shunday taomilki, u hisobot sanasi holatiga ko‘ra o‘tkaziladi va u milliy hisob standartlari bo‘yicha tayyorlangan 
moliyaviy hisobot ko‘rsatkichlarini, uning barcha elementlarini e’tirof etish, o‘lchash va ochib berishning tegishli 
qoidalarini hisobga olgan holda MHXS formatiga o‘tkazish uchun zarur bo‘lgan barcha tuzatishlarni o‘z ichiga 
oladi” [3].

Iqtisodchi olim S. N. Tashnazarovning fikricha: “Moliyaviy hisobot transformatsiyasi – bu hisobot sanasi 
holatiga ko‘ra buxgalteriya hisobining milliy standartlari asosida tuzilgan hisobot komponentlari moddalarini 

Moliyaviy hisobotning xalqaro standartlari qoidalariga muvofiq holda qayta guruhlashtirish, ularning 
moddalarini qayta tan olish, qayta baholash, tuzatishlar kiritish va qayta ochiqlashlar asosida MHXS hisobotlari 
axborotlarining yangi tizimiga o‘tkazish va qayta tashkil qilish jarayonidir” [2].

Transformatsiya qoidalarini belgilaydigan maxsus MHXS mavjud emas. Biroq, MHXSga birinchi marta 
o‘tayotganda 1-son MHXS “MHXSlarni birinchi marta qo‘llash” standarti qoidalariga amal qilish talab etiladi.

T A D Q I Q O T  M E T O D O L O G I YA S I
Tadqiqotda transformatsiyalangan moliyaviy hisobotning amaliy holatini baholash uchun yirik korxonalar 

hisobotlari o‘rganildi hamda xalqaro standartlarga asoslangan sekundar ma’lumotlar tahlil qilindi. Tahlil 
jarayonida solishtirma, regression va tarkibiy tahlil usullari qo‘llanilib, milliy va xalqaro hisobotlar orasidagi 
tafovutlar aniqlangan.

T A H L I L  V A  N A T I J A L A R
Transformatsiya jarayonida 1-sonli MHXS (IFRS) – “MHXSni birinchi marta qabul qilish” va 29-son BHXS 

(IAS) – “Giperinflyatsion iqtisodiyotda moliyaviy hisobot” nomli xalqaro standartlarga rioya qilish zarur. Bundan 
tashqari, MHXSga o‘tishda xo‘jalik subyekti uslubiy va tashkiliy xarakterdagi ba’zi tayyorgarlik ishlarini amalga 
oshirishi lozim bo‘ladi. Konversiyadan farqli o‘laroq, transformatsiya muntazam emas, balki davriy jarayondir. 
Transformatsiya jarayoni tayyorgarlik, asosiy va texnik bosqichlarni o‘z ichiga oladi.

Transformatsiyaga tayyorgarlik bosqichi quyidagilarni o‘z ichiga oladi:
MHXSga muvofiq yangi hisob siyosatini ishlab chiqish orqali hisobot moddalarining nomuvofiqligini 

kamaytirish va milliy buxgalteriya hisobi bilan MHXS bo‘yicha hisob qoidalarini maksimal darajada 
yaqinlashtirish;

1-son MHXS talablariga rioya qilish va dastlabki sinov balansini tayyorlash;
baholash valyutasi va hisobot valyutasini tanlash;
xo‘jalik subyektining korporativ strukturasini tahlil qilish orqali MHXS bo‘yicha konsolidatsiyalangan 

moliyaviy hisobotga kiritilishi lozim bo‘lgan sho‘ba korxonalar va filiallarni aniqlash;
transformatsiya uchun boshlang‘ich qoldiq sifatida kiritiluvchi schyotlar qoldiqlarini aniqlash;
milliy va xalqaro standartlarga muvofiq obyektlarni hisobga olishdagi farqlarni aniqlash hamda 

transformatsion tuzatishlarni hisoblash uchun zarur bo‘lgan ma’lumotlarni yig‘ish maqsadida xo‘jalik 
subyektining barcha operatsiyalarini tahlil qilish;

MHXS asosidagi schyotlar rejasini ishlab chiqish va uni mavjud schyotlar rejasiga muvofiqlashtirish;
hisobot moddalarini qayta hisoblash uchun tuzatuvchi provodkalarni amalga oshirish imkonini beruvchi 

transformatsion jadvallar yaratish orqali transformatsion modelni ishlab chiqish;
milliy buxgalteriya schyotlaridan xalqaro buxgalteriya schyotlariga o‘tkazish uchun schyotlarni 

reklassifikatsiya qilish va buxgalteriya provodkalarini tayyorlash.
Transformatsiyaning asosiy bosqichi quyidagilarni o‘z ichiga oladi:
MHXS va BHMS bo‘yicha buxgalteriya hisobini yuritish hamda moliyaviy hisobot tayyorlashga 

yondashuvlardagi farqlarni aniqlash;
mavjud farqlar asosida tuzatish yozuvlarini tayyorlash.
Transformatsiyaning texnik bosqichi quyidagilarni o‘z ichiga oladi:
transformatsion yozuvlarni tayyorlash;
tuzatish operatsiyalarini rasmiylashtirish;
ishchi transformatsion jadvalni yaratish;
MHXS formatiga muvofiq hisobot shakllarini to‘ldirish.
2025-yil holatiga ko‘ra, moliyaviy hisobotni o‘zgartirish uchun yagona algoritm mavjud emas. Har bir 

holatda individual yondashuv zarur bo‘ladi. Bunga sabab – hisobot jarayoniga ko‘plab subyektiv omillar ta’sir 
ko‘rsatadi, jumladan: moliyaviy-xo‘jalik faoliyatining o‘ziga xos xususiyatlari, buxgalteriya hisobini tashkil etish 
tartibi, qo‘llanilayotgan hisob siyosati, hisobot tafsilotlari, vaqt, moliyaviy va inson resurslarining mavjudligi va 
boshqa omillar.

Shu sababli, hozirgi paytda transformatsiyaga bir qator yondashuvlar mavjud. Hisobotni MHXSga muvofiq 
qayta tuzayotgan mutaxassis har bir tashkilotning o‘ziga xos hisobotini hisobga olgan holda transformatsiya 
metodologiyasi va bosqichlarini mustaqil belgilash huquqiga ega.

Moliyaviy hisobotni transformatsiya qilishda hisobotni milliy buxgalteriya tizimidan MHXSga dastlabki 
o‘tkazishning o‘ziga xos xususiyatlari bo‘yicha ko‘rsatmalarni o‘z ichiga olgan MHXS 1-standarti talablariga 
rioya qilish zarur. Standartlar o‘tgan davr uchun moliyaviy hisobotlarni MHXSga qayta hisoblash talablarini 
o‘z ichiga oladi. Shu bois, ushbu standart shartlariga rioya etish transformatsiya usullarini qo‘llash zarurligini 
yuzaga keltiradi.

MHXSga o‘tish sanasi xo‘jalik subyektining MHXSga muvofiq to‘liq qiyosiy ma’lumotlarni taqdim etadigan 
eng erta davrning boshlanishi hisoblanadi. Ushbu standart xo‘jalik subyekti birinchi marta MHXSga muvofiq 
moliyaviy hisobotni tayyorlashga o‘tayotgan hollarda qo‘llaniladi. Standartning asosiy talabi shundan iboratki, 
MHXSga o‘tishda xo‘jalik subyekti MHXSga muvofiq dastlabki balansni tuzishi lozim. Bu esa MHXSga muvofiq 
moliyaviy hisobotlarni tayyorlash uchun boshlang‘ich nuqtani belgilaydi.

MHXS 1-talablariga muvofiq, xo‘jalik subyekti:
MHXS talablariga muvofiq barcha aktivlar va majburiyatlarni tan olishi;
agar MHXS bunday tan olinishga yo‘l qo‘ymasa, balans moddalarini aktivlar yoki majburiyatlar sifatida tan 

olmasligi;
ilgari qo‘llanilgan milliy buxgalteriya qoidalariga muvofiq tan olingan moddalarni aktivlar, majburiyatlar yoki 

kapital sifatida qayta tasniflashi;
barcha tan olingan aktivlar va majburiyatlarni MHXSga muvofiq baholashi lozim.
Ushbu talablarni bajarish uchun xo‘jalik subyekti MHXS bo‘yicha tayyorlanayotgan dastlabki balansida 

va MHXS bo‘yicha birinchi moliyaviy hisobotida hisob tuzilayotgan barcha davrlarda bir xil hisob siyosatidan 
foydalanishi shart.

Xo‘jalik subyektining 1-son MHXS bo‘yicha xalqaro standartlarga o‘tish sanasidagi taxminiy hisob-
kitoblari avvalgi umume’tirof etilgan buxgalteriya tamoyillariga muvofiq, ayni shu sanada tuzilgan hisob-
kitoblarga muvofiq kelishi kerak. 1-son MHXSga rioya qilish uchun MHXS bo‘yicha birinchi marta tayyorlangan 
korxonaning moliyaviy hisobot tarkibida kamida uchta davr uchun Moliyaviy holat to‘g‘risidagi hisobot, ikkita 
davr uchun Umumlashgan daromadlar to‘g‘risidagi hisobot, ikkita davr uchun Pul oqimlari to‘g‘risidagi hisobot 
va Kapitaldagi o‘zgarishlar to‘g‘risidagi hisobot hamda qiyosiy ma’lumotlarga asoslangan tegishli eslatmalar 
bo‘lishi zarur.

MHXS bo‘yicha xo‘jalik subyektining birinchi moliyaviy hisobotida quyidagilar mavjud bo‘lishi kerak:
hisobotda aks ettirilgan kapitalni avvalgi umume’tirof etilgan buxgalteriya tamoyillariga muvofiq kapital 

bilan MHXSga o‘tish sanasida va korxonaning oxirgi yillik moliyaviy hisobotida taqdim etilgan davr yakunidagi 
holat bilan taqqoslash asoslari;

kompaniyaning eng so‘nggi yillik moliyaviy hisobotining eng so‘nggi davri uchun MHXS bo‘yicha umumiy 
daromadlarni taqqoslash. Bunday yarashtirishning boshlang‘ich nuqtasi shu davr uchun avvalgi umume’tirof 
etilgan buxgalteriya tamoyillari bo‘yicha jami foyda yoki, agar kompaniya ushbu ko‘rsatkichni aks ettirmagan 
bo‘lsa, foyda yoki zarar bo‘lishi kerak;

tan qiymatsizlik zararlarining yarashtirilgan holati, agar mavjud bo‘lsa.
Agar korxona MHXS bo‘yicha moliyaviy holat to‘g‘risidagi dastlabki hisobotida asosiy vositalar, investitsiya 

mulki yoki nomoddiy aktivlar uchun shartli boshlang‘ich qiymat sifatida adolatli qiymat o‘lchovidan foydalansa, 
MHXS bo‘yicha birinchi marta tayyorlangan korxonaning dastlabki moliyaviy hisobotida har bir alohida element 
uchun quyidagi ma’lumotlar oshkor qilinishi kerak:

adolatli qiymatlar miqdori;
avvalgi umume’tirof etilgan buxgalteriya tamoyillariga muvofiq hisobotda aks ettirilgan balans qiymatlariga 

kiritilgan tuzatishlar miqdori.
Moliyaviy hisobotni o‘zgartirishda, shuningdek, IAS 29 – “Giperinflyatsion iqtisodiyotda moliyaviy hisobot” 

talablariga ham rioya etilishi lozim. Ushbu standart moliyaviy hisobotlarda, shu jumladan funksional valyutasi 
giperinflyatsion iqtisodiyot valyutasi bo‘lgan barcha subyektlarning konsolidatsiyalangan moliyaviy hisobotlariga 
nisbatan qo‘llaniladi.

Moliyaviy hisobotlarni tayyorlashda MHXSni qo‘llaydigan korxonalar soni ortib borayotgani tufayli, 
zamonaviy texnik vositalar yordamida bu jarayonni avtomatlashtirish dolzarb masalaga aylanmoqda. Shuni 
ta’kidlash lozimki, hisobotni avtomatlashtirish nafaqat uni tayyorlash vaqtini qisqartiradi, balki inson omiliga 
bog‘liq bo‘lgan ma’lumotlarni kiritish bosqichidagi xatolar sonini ham sezilarli darajada kamaytirishga yordam 
beradi.

So‘nggi yillarda MHXS bo‘yicha hisobotlarni tayyorlash uchun avtomatlashtirilgan dasturlar bo‘yicha talab 
ortdi. Biroq, MHXS hisobotlarini tayyorlash uchun bozorda hali biror keng tarqalgan dasturiy mahsulot mavjud 
emas. Bunga asosiy sabab — ushbu dasturlarni yaratish jarayoni muayyan texnik va metodik qiyinchiliklar, 
shuningdek tarmoqlarning o‘ziga xos xususiyatlari bilan bevosita bog‘liqdir.

Jadval muharrirlari, ma’lumotlar bazalari va alohida firmalarning murakkab dasturiy mahsulotlari yordamida 
MHXS hisobotlarini tayyorlashni avtomatlashtirish mumkin. Eng keng tarqalgan va arzon variant – bu jadval 
muharrirlari yordamida hisobotlarni o‘zgartirish (masalan, MS Excel). MS Exceldagi transformatsiya modeli har 
bir balans moddasi va foyda va zararlar to‘g‘risidagi hisobot uchun batafsil analitik transkriptdan iborat bo‘ladi. 
Analitik jadvallarda buxgalteriya hisobi obyektlari yoki operatsiyalari to‘g‘risidagi ma’lumotlar (BHMS bo‘yicha 
ma’lumotlar va MHXS bo‘yicha turli tasniflash xususiyatlari) mavjud bo‘ladi. Keyinchalik formulalar va tasniflar 
asosida jadvaldagi “jami” miqdor qayta hisoblanadi va MHXSga muvofiqlashtiriladi. Bunday jadvallar soni 

juda ko‘p va hajman katta bo‘ladi. Muhim jarayon – buxgalteriya obyektlarini MHXS bo‘yicha to‘g‘ri tasniflash 
imkonini beruvchi batafsilroq ma’lumotlarni kiritishdir.

Ushbu vazifaning murakkabligi korxona faoliyatining ko‘lami va turlariga, shuningdek, kiritilishi zarur bo‘lgan 
ma’lumotlar hajmiga bog‘liq. Analitik jadvallarni to‘ldirish bo‘yicha ishlar, asosan, qo‘lda amalga oshiriladi. Excel 
shakllari ma’lumotlarni to‘ldirish uchun turli bo‘limlar xodimlari o‘rtasida taqsimlanadi: buxgalteriya hisobi bo‘limi 
asosiy vositalar, aksiyalar, qarzlar va boshqa ma’lumotlarni taqdim etadi; moliya bo‘limi strategik va joriy rejalar 
to‘g‘risida ma’lumot beradi; yuridik bo‘lim esa ko‘chmas mulk (binolar va yer uchastkalari) bo‘yicha axborot 
taqdim etadi. Har bir bo‘lim kiritilgan ma’lumotlarning to‘g‘riligini tekshirish uchun ma’lum algoritmlarni o‘z 
ichiga olgan shaklni to‘ldiradi. Analitik transkriptlar to‘ldirilgach, ular hisobotlarni tayyorlaydigan buxgalteriya 
bo‘limiga yuboriladi. Bu bo‘limda ma’lumotlar umumiy faylga birlashtiriladi. Olingan ma’lumotlar asosida MHXS 
buxgalteriya moddalari bo‘yicha birlamchi raqamlar shakllantiriladi. Analitik jadvallar tayyor bo‘lgach va ulardagi 
ma’lumotlar qayta hisoblangach, BHMS bo‘yicha hisobot qiymatlarini MHXSga o‘tkazish uchun tuzatuvchi 
yozuvlar kiritiladi. Bunday yozuvlar aniqlikni ta’minlash maqsadida alohida schyotlarda amalga oshiriladi.

Milliy hisobotni xalqaro hisobotga yakuniy aylantirish gorizontal transformatsiya modelida amalga 
oshiriladi. Bu munosabatlarni ko‘rish uchun bitta varaqqa joylashtirilgan balans moddalari va moliyaviy natijalar 
to‘g‘risidagi hisobot jadval shaklida tuziladi. Ushbu jadvalda dastlabki transformatsiya natijalari, ketma-ket 
barcha tuzatuvchi operatsiyalar va MHXS bo‘yicha yakuniy natijani chet el valyutasiga o‘tkazish bilan to‘ldirish 
aks ettiriladi.

X U L O S A  V A  T A K L I F L A R
Shunday qilib, MHXS hisobotini tayyorlash usulini tanlash – undan keyingi foydalanish maqsadlari, tuzish 

muddatlari, mutaxassislarning malakasi, vaqt va moliyaviy xarajatlarga bog‘liq. MHXS hisobotini tayyorlashni 
avtomatlashtirish bo‘yicha loyihaning samaradorligi olingan foyda va sarflangan xarajatlarni taqqoslash orqali 
baholanadi. Ustuvorlik har bir kompaniya uchun alohida ko‘rinadi va bu masalada hal qiluvchi omil hisoblanadi.

Umuman olganda, xalqaro standartlarga muvofiq buxgalteriya hisobini avtomatlashtirish loyihalari barcha 
avtomatlashtirish tashabbuslariga xos bo‘lgan murakkabliklarga ega: nazoratning kuchayishi va ish hajmining 
oshishi tufayli xodimlarning qarshiligi, texnik xususiyatlarni ishlab chiqishdagi qiyinchiliklar, qo‘shimcha 
uskunalar xarid qilish zarurati va boshqa omillar.

Xalqaro standartlarga muvofiq hisobot tayyorlash usulidan qat’i nazar, hisobotning barcha turlari bo‘yicha 
uni transformatsiya qilish uchun xalqaro buxgalteriya hisobi qoidalariga muvofiq muomalalarni yoki hattoki 
milliy buxgalteriya hisobi muomalalarini guruhlarga o‘tkazish qoidalarini ishlab chiqish zarur. Yoki yagona 
jadval ishlab chiqilishi kerak. Muayyan biznes muomalalariga nisbatan standartni talqin qilish, ayniqsa aniq 
xususiyatlarga ega sohalarda (masalan, qurilish) ko‘p hollarda hattoki mutaxassislar uchun ham murakkablik 
tug‘diradi. Bu esa loyihaga yuqori malakali mutaxassislarni jalb qilish zaruratini yuzaga keltiradi.

So‘nggi yillarda O‘zbekistonning yirik kompaniyalari tajribasi MHXSga o‘tishning iqtisodiy samaradorligini 
namoyish etdi. Bu ularga global muvaffaqiyat sari yo‘l ochdi va butun biznesining rivojlanishiga turtki berdi. 
Shu bilan birga, O‘zbekistonning jahon iqtisodiyotidagi mavqei ham mustahkamlandi va islohotlar jarayonida 
qilingan xarajatlar o‘zini to‘liq oqladi.

Xulosa qilib aytganda, mamlakatimiz korxonalarida MHXSni keng joriy etish, tadbirkorlik faoliyatini 
boshqarishda yagona buxgalteriya usullaridan foydalanish orqali kompaniyalarning ichki boshqaruv tizimini 
takomillashtiradi. Shu bilan birga, manfaatdor foydalanuvchilarga ishonchli va shaffof ma’lumotlarni taqdim 
etish orqali kompaniyaning raqobatbardoshligini oshiradi.

